
For Immediate Release:  
 

ᐆᒪᔪᓕᕆᓂᕐᒧᑦ ᐊᐅᓚᑦᓯᔨᐅᖃᑎᒌᑦ ᐱᓕᕆᖃᑎᒌᓐᓂᐊᖅᑐᑦ ᐆᒪᔪᓕᕆᓂᕐᒧᑦ ᑲᑎᒪᕐᔪᐊᖅᑐᓂ 
 

ᐃᖃᓗᐃᑦ, ᓄᓇᕗᑦ (ᒫᑦᓯ 09, 2009) – ᓄᓇᕗᒻᒥ ᐆᒪᔪᓕᕆᓂᕐᒧᑦ ᑲᑎᒪᕐᔪᐊᕐᓂᐊᖅᑐᑦ ᑲᖏᖅᖠᓂᕐᒥ ᒫᑦᓯ 16-20, 
2009. ᑲᑎᒪᓂᖅ ᐋᖅᑭᑦᓱᖅᑕᐅᓯᒪᔪᖅ ᑐᑭᒧᐊᖅᑎᑦᓯᔨᐅᓪᓗᑎᒃ ᑲᑎᒪᔨᕋᓛᓄᑦ ᐃᓚᒋᔭᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ, 
ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᐊᓪᓚᕝᕕᖓᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᓪᓗ ᒐᕙᒪᒃᑯᖏᑦ. 
 

ᓄᓇᕗᑦ ᒐᕙᒪᒃᑯᖏᑕ ᐊᕙᑎᓕᕆᓂᕐᒧᑦ ᒥᓂᔅᑕᖓ ᐅᖃᐅᓯᖃᓚᐅᖅᑐᖅ ᑲᑎᒪᕐᔪᐊᕐᓂᐅᓛᖅᑐᒥᒃ ᐋᒌᓯ 2008-ᖑᑎᓪᓗᒍ. 
ᐅᖃᐅᓯᕆᓚᐅᖅᑕᖓ ᐱᔾᔪᑎᖃᖅᑐᓂ ᐃᓱᒫᓘᑎᖃᖅᓯᒪᓂᖏᓐᓄᑦ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐊᕕᑦᑐᖅᓯᒪᓂᐅᔪᓂᓗ ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑕ ᑲᒪᒋᔭᖃᖃᑦᑕᕐᓂᖏᑦ ᐅᒪᔪᕐᓂᒃ ᖃᐅᔨᓴᖅᑐᖃᖅᑎᓪᓗᒍ, 
ᑲᑎᖅᓱᖅᑕᐅᒋᐊᖃᕐᓂᖏᑦ ᖃᐅᔨᓴᖅᑐᓕᕆᓂᖅ ᐃᓄᐃᓪᓗ ᖃᐅᔨᒪᔭᑐᖃᖏᑦ ᐆᒪᔪᕐᓂᒃ ᖃᐅᔨᓴᖅᑐᖃᖅᑎᓪᓗᒍ 
ᐊᐅᓚᑦᓯᓇᓱᐊᖅᑐᖃᖅᑎᓪᓗᒍᓗ. 
 

“ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᑦ ᑭᐅᖃᑦᑕᕐᓗᒋᑦ ᐱᔭᕆᐊᓕᖏᑦ ᐃᓱᒫᓘᑎᖏᓪᓗ ᓄᓇᕗᒻᒥᐅᑦ, 
ᐃᓚᐅᖃᑕᐅᑎᑦᓯᒋᐊᖃᖅᑐᒍᑦ ᐊᑑᑎᖃᖅᑐᓂᒃ ᐅᖃᖃᑎᒌᓐᓂᕐᒧᑦ ᐆᒪᔪᓕᕆᓂᕐᒨᖓᔪᓂᒃ, ᐊᑐᕐᓗᒍ ᐱᓕᕆᖃᑎᒌᓐᓂᖅ. 
ᐊᕙᑎᓕᕆᔨᒃᑯᑦ ᐊᖏᕈᑎᖃᖅᓯᒪᔪᑦ ᑲᑐᔾᔨᖃᑎᖃᕈᒪᓪᓗᑎᒃ ᓄᓇᕗᑦ ᑐᙵᕕᒃᑯᓐᓂᒃ, ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ 
ᐊᓪᓚᕝᕕᖓᓐᓂᒃ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑲᑎᒪᕐᔪᐊᕐᓂᐊᖅᑎᓪᓗᒋᑦ ᐱᐅᓯᕚᓪᓕᖁᓪᓗᒍ 
ᑲᑐᔾᔨᖃᑎᒌᒍᑎᖃᖃᑦᑕᕐᓂᕗᑦ ᐆᒪᔪᓕᕆᓂᕐᒥᒃ ᓄᓇᕗᒻᒥ,” ᐅᖃᖅᓯᒪᔪᖅ ᒥᓂᔅᑕ ᓲᓴᒃ. “ᐆᒪᔪᓕᕆᓂᕐᒧᑦ ᑲᑎᒪᕐᔪᐊᕐᓂᖅ 
ᓯᕗᒧᒋᐊᕈᑎᑦᓯᐊᖅ ᐃᓘᓐᓇᑕ ᑕᑯᓐᓇᙳᐊᖅᑕᑎᓐᓂᒃ ᓇᓗᓇᐃᖅᓯᓯᒪᒍᒪᓂᕐᒧᑦ ᒪᑭᑕᔾᔪᑕᐅᖏᓐᓇᖁᓪᓗᒋᑦ ᐆᒪᔪᐃᑦ 
ᓯᕗᓂᑦᓴᑎᓐᓄᑦ.” 
 

ᐃᓚᐅᖃᑕᐅᓂᐊᖅᑐᑦ ᐆᒪᔪᓕᕆᓂᕐᒧᑦ ᑲᑎᒪᕐᔪᐊᖅᑐᓂ ᒪᕐᕉᓐᓂᒃ ᑭᒡᒐᖅᑐᐃᔩᓐᓂᒃ ᐊᑐᓂᑦ ᓄᓇᓕᓐᓂ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ, ᐊᑐᓂᑦ ᐊᕕᑦᑐᖅᓯᒪᓂᐅᔪᓂ ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᓐᓂᒃ, 
ᑭᒡᒐᖅᑐᐃᔨᓂᓪᓗ ᓄᓇᕗᑦ ᑐᙵᕕᒃᑯᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᓄᓇᕗᒻᒥ ᐃᓄᐃᑦ 
ᐆᒪᔪᓕᕆᓂᕐᒧᑦ ᐊᓪᓚᕝᕕᖓᓂᒃ ᒐᕙᒪᑐᖃᒃᑯᓂᓪᓗ ᐱᓕᕆᕕᖏᓐᓂᒃ ᐃᓚᐅᖃᑕᐅᕙᑦᑐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᓄᓇᕗᒻᒥ. 100-ᕈᔪᐃᑦ ᐃᓚᐅᖃᑕᐅᓂᐊᖅᑐᑦ ᓂᕆᐅᒋᔭᐅᔪᑦ ᑲᑎᒪᕐᔪᐊᖅᑐᓂ. 
 

“ᐱᕕᖃᕐᕕᑦᓴᑦᓯᐊᖑᓂᐊᖅᑐᖅ ᑭᒃᑯᓕᒫᑦ ᑐᓴᖅᑎᑕᐅᒍᓐᓇᕐᓗᑎᒃ ᖃᓄᖅ ᖃᐅᔨᓴᖅᑐᓕᕆᓂᖅ ᑲᒪᒋᔭᐅᖃᑦᑕᕐᒪᖔᑕ, 
ᖃᐅᔨᓴᕐᓗᑎᓪᓗ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᑕᐅᓯᒪᒍᓐᓇᕐᒪᖔᑕ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ,” 
ᐅᖃᖅᓯᒪᔪᖅ ᕋᐃᒪᓐ ᓂᖏᐅᑦᓯᐊᖅ, ᐊᖏᔪᖅᑳᑉ ᑐᒡᓕᐊ ᓄᓇᕗᑦ ᑐᙵᕕᒃᑯᓐᓂ. 
 

ᑲᑎᒪᕐᔪᐊᖅᑐᓂ ᑲᑎᒪᔾᔪᑎᑦᓴᖏᑦ ᐃᓚᒋᓕᐅᔾᔨᓯᒪᓂᐊᖅᑐᑦ ᐅᖃᓕᒪᑎᑕᐅᓗᑎᒃ ᑭᒡᒐᖅᑐᐃᔩᑦ ᐸᕐᓇᐃᔨᓄᑦ 
ᑲᑐᔾᔨᖃᑎᒌᖏᓐᓂᒃ, ᓯᓚᑖᓃᖔᖅᓯᒪᔪᓂᒃ ᑎᒥᐅᔪᓂᒃ, ᐊᓯᖏᓐᓂᓪᓗ ᖃᐃᖅᑯᔭᐅᓯᒪᔪᓂᒃ ᐃᓚᐅᖃᑕᐅᔪᓂᓪᓗ. 

-30- 
ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᑦ: 
ᑕᔅᑎᓐ ᕗᕋᑦᓚᓐ ᕼᐊᓕ ᕙᓚᐅᕼᐅᑎ ᐴᑦ ᑏᓐ 
ᐊᕙᑎᓕᕆᔨᒃᑯᑦ 
ᓄᓇᕗᑦ ᒐᕙᒪᖓ 
(867) 982-7441 

ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ 
(867) 975-7300 

ᓄᓇᕗᑦ ᑐᙵᕕᒃ 
(867) 975-4900 

ᕆᑦᓱᑦ ᑳᓇᓕ   
ᓄᓇᕗᒻᒥ ᐃᓄᐃᑦ ᐅᒪᔪᓕᕆᓂᕐᒧᑦ 
ᐊᓪᓚᕝᕕᖓᑦ 
(867) 645-4860 

  

 


